
     R  E  P U  B  L  I  K  A    E   S  H  Q  I  P  Ë  R  I  S  Ë
  KËSHILLI BASHKIAK
V E N D I M 
Nr. 29 datë 29.03.2018

PËR MIRATIMIN e projektit “Fillo me njЁ ide – fito njЁ internship nЁ bashkinЁ tiranЁ”, HARTUAR SIPAS UDHЁZUESIT OPERACIONAL PЁR ZBATIMIN E PROJEKTIT 
Në mbështetje të nenit 8 pika 2, nenit 9 pika 1, nënpika 1.1 shkronja “b”,  nenit 54 shkronja “k”, nenit 55 pikat 2 dhe 6 të ligjit nr. 139/2015  “Për vetëqeverisjen vendore”; vendimit nr.132, datë 21.12.2017 të Këshillit Bashkiak “Për miratimin e programit buxhetor afatmesëm 2018-2020 dhe detajimin e buxhetit të Bashkisë Tiranë për vitin 2018”, me propozim të Kryetarit të Bashkisë  Tiranë, Këshilli Bashkiak, 

V E N D O S I :

1. Miratimin e projektit “Fillo me një ide – Fito një internship në Bashkinë Tiranë”, hartuar sipas Udhëzuesit Operacional për zbatimin e projektit “Fillo me një ide – Fito një internship në Bashkinë Tiranë” bashkëlidhur këtij vendimi si Shtojca 1.
2. Efektet financiare sipas  pikës 1 të këtij vendimi, në shumën 2,535,000 (dy milionë e pesëqind e tridhjetë e pesë mijë) lekë, do të përballohen nga fondi për trajnim dhe zhvillim, Aparati i Bashkisë, në programin Planifikim, Menaxhim, Administrim, të parashikuar në Buxhetin e Bashkisë Tiranë për vitin 2018.
3. Ngarkohet Kryetari i Bashkisë, Drejtoria e Përgjithshme e Burimeve Njerëzore, Drejtoria e Përgjithshme e Menaxhimit Financiar dhe Drejtoria e Përgjithshme për Marrëdhëniet me Publikun dhe Jashtë, për zbatimin e këtij vendimi.
Ky vendim hyn në fuqi sipas përcaktimeve të pikës 6, të nenit 55, të ligjit nr. 139/2015 “Për vetëqeverisjen vendore” dhe pas konfirmimit ligjor nga Institucioni i Prefektit të Qarkut, Tiranë.  
 K R Y E T A R 

ALDRIN DALIPI
